VERDEN - IFEF

Karaj geamikoj,

post longa strebado IFEF sukcesis iniciati kaj enpenetri projekton de EU, kiu estas financata pere de programo Erasmus +. Temo de la projekto estas daŭripovo de fervoja transporto kaj partoprenas ĝin UEA, IFEF, ĈeFEA, FFEA, Flandra Esperanta Ligo, E-klubo Parma kaj BEMI. Oficiala nomo de la projekto estas VERDEN.

Jaroslav Matuška kaj mi laboras pri realigo de la IFEF-parto de la projekto kaj preparis por vi enketilon (vidu aldonaĵon) per kiu ni volas kolekti informojn de kiel eble plej vasta areo de fervojfakuloj, kiamamiere oni solvas modernigadon, medioprotektadon kaj fervojorganizadon en diversaj landoj por certigi firman rolon de fervojtransporto en estonteco. Tiuj informoj estos kompletigitaj kaj publikigitaj en manlibro, kiu estos fineliro de la projekto.

Krom la temoj prezentitaj en la enketilo jam nun laboras studentoj de Universitato Pardubice je SWOT-analizo de diversaj tipoj de pasaĝer- kaj vartransportoj kaj BEMI preparas materialon pri biciklotransportado per fervojo.

Ni petas vin, bonvolu trastudi senditajn demandojn en la enketilo kaj laŭ viaj eblecoj kaj fortoj respondu al ili kaj sendu al sube aldonitaj retadresoj. Se vi havas pluajn demandojn aŭ instigojn ne hezitu kontakti nin.

Ni estos tre dankemaj al vi por via helpo en ĉi tiu grava tasko.

Ni atendas viajn respondojn dum la unua duonjaro 2022.

ĈeFEA – Ladislav Kovář, Jaroslav Matuška

Retadresoj:

kovar.lad@email.cz
Jaroslav.Matuska@upce.cz
